
Rapport frå Fachhochschule Stralsund, Tyskland 
 
Reiserute: 
Enklaste rute er Oslo-Hamburg med fly (1,5 t) og frå Hamburg til Stralsund med tog (3 t). 
Drosje til Fachhochschule (8 Euro) 
Alternativ rute er tog gjennom Sverige til Trelleborg og vidare med båt til Sassnitz. 
 
Velkomst: 
Ved ankomst får ei gruppe på tre-fire tildelt ein fadder (Betreuer). Fadderen hjelper til med 
praktiske oppgåver dei første vekene (bank, forsikring, immatrikulering). Eit anna aspekt ved 
faddertildelinga er det sosiale.  
 
Bustad: 
Fachhochschule tilbyr dobbeltrom til alle utanlandsstudentar på campus (Holzhausen). 
Romma er ca 25 m2. Tilsaman delar fem personar kjøkken og to bad. Romma er møblert og 
som regel kan ein få låne kjøkkenutstyr av Mitbewohner. Sengeklede er også inkludert, om 
enn av ein anna kvalitet enn vi er vant til i Norge. Det er internett-tilkobling på kvart rom. 
Vi anbefaler å bu i Holzhausen. For det første er det maks 2 minutt til forelesingssalen. For 
det andre bur dei aller fleste utanlandsstudentane her. For det tredje er det her det meste av 
sosial aktivitet pågår.  
 
Undervising: 
Første veka arrangerast det eit innføringskurs i tysk.  
Undervisinga foregår for det meste i klasserom. Undervisningsforma er litt annleis her enn i 
Norge. Klassene er små og mykje av arbeidet skjer i prosjektgrupper. Karakteren blir fastsett 
på ulike vurderingsgrunnlag, avhengig av forelesar. Forelesarane er generelt sett motiverte og 
dyktige innanfor fagområda sine. Kvaliteten på språkkunnskapen varierer frå forelesar til 
forelesar.  
 
Administrasjon: 
Alt i Tyskland er svært byråkratisk! Her blir ingenting overlatt til tilfeldigheitene! 
Det er mykje papir som må fyllast ut, og dei fleste i administrasjonen pratar ikkje engelsk. Vi 
føler at ting ikkje har blitt lagt til rette for oss, og vi håper at samarbeidet mellom TØH og FH 
Stralsund blir betre i framtida.  
 
Fritidstilbod: 
Sportstilbod som innefattar aerobic, karate, styrkerom, dansing, segling, fotball, badminton, 
Racing Team osv. HanseDom er eit flott badeland i nærleiken (rusjebanar og SaunaWelt). 
Kino og kneiper i byen. Avstand til byen er ca 3 km.  
  
Sosialt: 
På campus har vi noko a la Tøhnna som heiter Haus 8. Her er det fest kvar onsdag og ofte i 
helgene. Billig og bra!  
Ein gong i månaden blir det arrangert Mensaparty (fest i kantina), festar som er svært 
populære og som trekker til seg mykje folk.  
Det arrangerast festar og utflukter for Erasmusstudentar.  
 
Våre erfaringar: 
Det er det sosiale som er hovudårsaka til at vi trivst så godt her. Miljøet mellom dei 
internasjonale studentane er unikt og vi har lært ein heil del om ulike kulturar, noko som er 



like viktig som fagleg kunnskap. Fagleg sett føler vi at vi lærer mykje av å jobbe med prosjekt 
og vi synest det blir tilbode interessante kurs som vi ikkje ville hatt moglegheit til å deltatt på 
i Norge, for eksempel Writing Skills, Presentation Skills, Entrepreneurship (korleis skrive ein 
Business Plan).  
Vi anbefaler å reise til FH Stralsund! 
Ta gjerne kontakt viss du har spørsmål.  
 
Lene Stien, stienl@stud.aoa.hist.no 
Marte Hjertum, hjertumm@stud.aoa.hist.no 
Mari Trøite Thøring, thoringm@stud.aoa.hist.no 
 


